
Ohcejoga gieldda luohttámušolbmuid bálkánjuolggadus 

 

 

1 § Heivehansuorgi  
  Gieldda luohttámušolbmuide máksojuvvo bálká 

luohttámušdoaimma dikšumis ja buhtadus dienasmassimis ja 
goluin, mat luohttámušdoaimma dihtii šaddet sadjásačča 
bálkáheamis, mánáiddikšuma ordnemis dahje eará sullasaš sivas, 
ja mátkegoluid buhtadusa ja beaiveruđa dán bálkánjuolggadusa 
mielde.  

 
2 § Čoahkkinbálkkát  

   Gieldalága mielde doaibmaorgánaid čoahkkimiin máksojuvvojit 
čoahkkinbálkkát: 

     
   Váldostivra  

• ságadoalli 120 e  
• lahttu 80 € 

 
  Gielddaráđđehus  

• ságadoalli 120 e  
• lahttu 80 €  

 
  Lávdegottit (sis. dárkkistanlávdegoddi ja 

guovddášválgalávdegoddi)  
• ságadoalli 90 e  
• lahttu 60 €  

 
   Nuoraidráđđi 

• ságadoalli 45 e 
• lahttu 30 € 

   
  Doaimmashehttejuvvon olbmuid- ja boarrásiid ráđđi 

• ságadoalli 45 e 
• lahttu 30 € 

   
   Stivrenjoavku, doaibmagoddi ded. bargojoavkkut 

• ságadoalli 75 e 
• lahttu 50 €  

 
Válgalávdegotti bálkái válggaiddoaimmahanbeivviin heivehit 
lávdegottiide gustovaš mearrádusaid, ja válgadoaibmagotti bálkái 
doaibmagottiide gustovaš mearrádusaid. Válgalávdegotti ja 
válgadoaibmagotti bálkkát máksojuvvojit 100 proseantta 
bajádusain, jus doaimmahus lea bistán badjel 8 diimmu.  Bálkkát 
sisttisdollet válgadoaimmahusa nohkama maŋŋá rehkenastima ja 
jienastanlihpuid fievrrideami.  

3 § Bálká lassediimmuin 

Čoahkkimis, mas doaibmaorgána lahttu dahje várrelahttu leamašan 
báikki alde badjel golbma (3) diimmu, máksojuvvo lassebálkán 50 
proseantta vuođđobálkká mearis. 

4 § Čoahkkinbálká guovttis dahje eanet go guovtti doaibmaorgána čoahkkimis 
Jus seamma jándora áigge dollojuvvo eanet go okta seamma 
doaibmaorgána čoahkkin ja/dahje dárkkistančoahkkin, ráđđádallan 
dahje doaimmahus, dat gehččojit čoahkkinbálkká rehkenastidettiin 
seamma čoahkkimin, jus ovddit čoahkkima nohkamis ii leat gollan 
unnimustá guokte diimmu.  

5 § Jahkebálkkát 
Váldostivrra, gielddaráđđehusa ja vuolábealde máinnašuvvon 
lávdegottiid ságadoalliide máksojuvvo om. lassin ságadoalli 
bargguin bálká jahkásaččat ná: 

Váldostivrra ságadoalli  1000 € 

Gielddaráđđehusa ságadoalli  1500 € 

Ovddidan- ja birasdoaibmasuorggi ságadoalli    500 € 

Čuvgehuslávdegotti ságadoalli     500 € 

Dárkkistanlávdegotti ságadoalli       250 € 

Guovddášválgalávdegotti ságadoalli válgajagiid   250 € 

 
Jus dán ceahkis máinnašuvvon luohttámušolmmoš lea eastašuvvan 
dikšut barggus, su riekti mánotbadje- dahje jahkebálkái nohká, go 
eastta lea bistán boatkanmeahttumit mánotbaji. Dan maŋŋá lea 
várreságajođiheaddjin dahje -lahtus riekti oažžut gorálaš oasi jahke- 
dahje mánotbadjebálkkás. 

Jahkebálkái gullá buhtadus čoahkkimiidda ráhkkaneamis. 
Jahkebálkkás máksojuvvo bealli doaibmabaji vuosttas jagi ja nubbi 
bealli maŋimuš jagi.  

6 § Nuppi doaibmaorgána čoahkkimii oassálastin 
Go luohttámušolmmoš lea doaibmaorgána čoahkkimis báikki alde 
eará go doaibmaorgána ságadoalli dahje lahtu rolla vuođul, sutnje 
máksojuvvo čoahkkimii oassálastimis doaibmaorgána lahtu 
čoahkkinbálká. 

  



5 
 

 
Ohcejoga gieldda luohttámušolbmuid bálkánjuolggadus 

 

7 § Eará čoahkkimat ja dilálašvuođat 
Gielddaid ovddasteaddjičoahkkimiidda válljejuvvon 
luohttámušolbmuid bálkká birra lea fámus dat, mii lea 
mearriduvvon ovddabealde váldostivrra lahtuid bálkkáin. 

Gieldda ovddasteaddjin gieldalága 77 §:s oaivvilduvvon oktasaš  
doaibmaorgánii dahje eará gielddaid ovttasdoaibmanorgánii go 1 
momeanttas oaivvilduvvon, válljejuvvon ovddasteaddjái 
máksojuvvo čoahkkinbálká dasa heivvolaš osiin seamma ákkaid 
vuođul go lea mearriduvvon lávdegottiid buohta, jus gieldda 
ovddasteaddji oažžu bálkká eará gieldda dahje doaibmaorgána 
beales. 

Ráđđádallangottiid ja ovttasdoaibmanorgánaid, ja eará sullasaš 
čoahkkimiid čoahkkaneamis máksojuvvo ságadoallái  ja lahttui 
sullasaš bálká go lávdegotti ságadoallái ja lahttui. 

Gieldda ovddasteaddjái stáhta ásahan bargojoavkkuin, 
doaibmagottiin, ráđđádallangottiin ded., jus ovddasteaddji lea 
nammaduvvon gieldda evttohusas, mákso dienasmassinbuhtadus 
13 § mielde ja mátkegoluid buhtten heivvolaš osiin gielddaid 
oppalaš virge- ja bargogeaktosoahpamuša mielde, jus 
máinnašuvvon buhtadusat eai máksojuvvo stáhta beales. 

Luohttámušolbmui, guhte oassálastá gieldda ordnen dahje 
doaibmaorgána mearridan seminárii, skuvlen- ded. dilálašvuhtii 
dahje gielddaráđđehusa nammadan váikkuhandoaibmaorgána 
(boarrásiid- ja lápmasiidráđđi, nuoraidráđđi) čoahkkimiidda 
máksojuvvo 30 euro bálká ja badjel golbma diimmu dahje beaivvi 
bistán dilálašvuođas 45 euro bálká.   

Váikkuhandoaibmaorgána lahtuide máksojuvvo čoahkkinbálkán 
om. bálká. Bálkkát gusket maiddái ustitgieldagalledemiid ja 
dilálašvuođaid, maidda gielddahoavda lea bovden 
luohttámušolbmo ovddastit gieldda gielddaráđđehusa 
doaibmaváldemearrádusa mielde.  Váikkuhandoaibmaorgánaid 
čoahkkimii oassálasti olbmui buhttejuvvojit maiddái mátkegolut 14 
§ mielde.  
 

8 § Bálká doaimmahemiin ja ráđđádallamiin 
Doaibmaorgána dahje dan lahtuid dahkan dárkkisteamis, 
ráđđádallamis dahje eará sullasaš doaimmahusas máksojuvvo 20 
euro bálká.  Ovddabealde máinnašuvvon doaimmahusat leat 
ovdamearkan huksen- ja gáhttadárkkisteamis ja 
dárkkistanlávdegotti árvvoštallandilálašvuođat. 

Badjel golbma diimmu bisti, ovddabeale 1 momeanttas 
máinnašuvvon dilálašvuhtii heivehuvvo mii ovddabealde 3 §:S lea 
mearriduvvon, goittotge eanemustá bálkká guovttegeardásaš 
mearrái.  

Lahtu bálkká máksima eaktun lea, ahte bargu vuođđuduvvá 
doaibmaorgána mearrádussii ja das ráhkaduvvo beavdegirji dahje 
notáhta.  

9 § Čoahkkima šluhtten 
Jus doaibmaorgána čoahkkin ii leat lágalaš dahje 
mearridanválddálaš iige  
čoahkkima sáhte doallat, máksojuvvo báikki ala boahtán 
luohttámušolbmuide čoahkkinbálká. 

10 § Luohttámušolbmo bálká čálli / beavdegirjedoalli barggus 
Doaibmaorgána čállin doaibmi luohttámušolbmui máksojuvvo 
lahtu bálká 50 proseantta bajádusain. 

11 § Bálkká máksima eavttut 
Čoahkkinbálkká máksin eaktuda, ahte luohttámušolmmoš 
leamašan báikki alde olles čoahkkima dahje unnimustá 1 diimmu, 
earret šluhttejuvvon čoahkkimis. 

Ságadoalli čoahkkinbálkká máksin eaktuda, ahte son doaibmá 
ságadoallin olles čoahkkima áigge dahje unnimustá 1 diimmu. 

Bálkká máksin vuođđuduvvá beavdegirjái dahje 
luohttámušdoaimma bargamis ráhkaduvvon notáhtaide, maidda 
lea áššáigullevaččat merkejuvvon čoahkkima/dilálašvuođa áigi, 
oassálastit ja boahtimat ja vuolgimat. 

Mátkeáigi čoahkkinbáikái ja ruovttoluotta ii váldo vuhtii áigin, mii 
lea vuođđun čoahkkinbálkká máksimii. 

12 § Bálkkáid máksin 
Bálkkát máksojuvvojit 4 geardde jagis (ođđajagemánnu, 
cuoŋománnu, suoidnemánnu ja golggotmánnu.) 

13 § Dienasmassima ja eará goluid buhtten 
Luohttámušolbmuide máksojuvvo buhtadus dienasmassimis ja 
goluin, mat šaddet luohttámušdoaimma dihtii sadjásačča 
bálkáheamis, mánáiddikšuma ordnemis dahje eará sullasaš sivas. 
Buhtadus máksojuvvo juohke álgi diimmus, eanemustá 8 diimmus 
jándoris. Buhtadusa mearri lea eanemustá 25 euro. 

Luohttámušolmmoš galgá čájehit dienasmassimis bargoaddi 
duođaštusa, mas galgá oidnot ahte luohttámušdoaimma dikšumii 
geavahuvvon áigi livččii lean buhtadusa ohcci bargoáigi ja ahte 

sutnje ii máksojuvvo dan áiggis bálká. Fitnošeaddjit galget addit 
sullasaš čálalaš čielggadeami ja dáhkideami dienasmassima ja 
luohttámušdoaimma dihtii šaddan goluid mearis. Čielggadeapmi ii 
gáibiduvvo, jus duođalaš dienasmassin lea vuollel 12 euro/diibmu. 
Luohttámušolmmoš galgá lihkká addit čálalaš dáhkádusa goluid 
mearis. 

Vai oažžu buhtadusa goluin, mat šaddet luohttámušdoaimma dihtii 
sadjásačča bálkáheamis, mánáiddivššu ordnemis dahje eará 
sullasaš sivas, luohttámušolmmoš galgá ovdanbuktit čálalaččat 
gáibiduvvon čielggadeami goluin.  

Luohttámušbargguid dikšumii gehččo gullat dienasmassima 
buhtadusaid rehkenasttidettiin čoahkkináigi vejolaš 
čoahkkinbottuiguin. 

Dienasmassima ja luohttámušdoaimma dihtii šaddan goluid 
buhtadusohcamuša galgá ovdanbuktit golmma mánu siste 
doaibmaorgána čállái.  

Jus buhtadus ii ohccojuvvo mearreáigge siste, dat ii máksojuvvo. 

Gieldda bálvalusas bargi luohttámušolmmoš galgá almmuhit áiggil 
hovdii eretorrumis, man luohttámušbarggu dikšun eaktuda. 
Hoavdda bargun lea addit lobi luohttámušbarggu dikšumii, nu mo 
bargodillái heive. 

Luohttámušbarggu dikšumii geavahuvvon áiggis ii geahpiduvvo 
bálká. 

14 § Mátkegoluid buhtten 
Luohttámušolbmo luohttámušbarggu dikšumis šaddan mátkegolut 
buhtaduvvojit gielddaid oppalaš virge- ja bargoeaktosoahpamuša 
mielde (nugo virgemátki). 

Jus luohttámušolmmoš (gaskaboddosaččat) bargá dahje studere 
nuppi báikegotti, buhtaduvvojit mátkkit dušše fásta (iežas gielddas) 
visttis luohttámušdoaimma dikšunbáikái. 

Mátkegoluid buhtadeami eaktun lea, ahte mátkerehket čájehuvvo 
maŋimustá 3 mánotbaji siste mátkki nohkamis. Mátki galgá 
vuođđuduvvat duohtagoluide. 
 

15 § Dárkilut rávvagat 
Gielddaráđđehus sáhttá addit dárbbu mielde dárkilut rávvagiid dán 
logu heiveheamis. 

16 § Sierramielalašvuođaid čoavdin 
Gielddaráđđehus lea doaibmaválddálaš čoavdit dán logu mielde 
bálkkáid ja buhtadusaid meari, jus dain leat šaddan 
sierramielalašvuođat. 

